
Tuhaqtitauhainnaqtukhaq 

Kugaaruup iliharviat ikkualangmat nutanngutqiyanik 

tuhaqtakhanik 

Kugaaruk, Nunavut (Qiqaiyalirvia 8, 2017) – Ikkualanirmit hunngiqtaungmat 

Kugaardjuq Iliharviat umani Qiqaiyalirvia 1, 2017, Nunavutip ılinniaqtuliqiyitkut hapkuatlu 

Kugaaruk Ilihaqtuliriyitkun Katimayiit (DEA) iniqtiriliqtut qanuriliurutikhamingnik 

upalungaiyautiliuqtut ilihaqtut ilihaffaalirianginik. Havagviini havaktiuyut nunaanilu 

hivuliqtiuyut naunaiqhiyariiktut ihuaqtunik iliharviulaktukhanik igluqpangnik, ilangitlu 

ilihaqtut ilihaliffarniaqtut umani havainirmi. 

 

“Havaktivut havaqatigiplugit Nunalingni Kavamatkunnilu Pivikhaqautitkut Hamletkutlu 

Kugaaruup qinikhiayut aallanik iliharviulaktukhanik ilihaqtut ilihaffalirianginik 

qakugunnua, himmautaulaktukhanik,” uqaqtuq  Ministaat ılinniaqtuliqiyitkut Paul 

Quassa.  “Pidjutigiplugit Kavamangat Nunavut, Quyagiyumayatka Kugaarungmi 

qaptiriyingit, hamletkut katimayingit, Kugaaruk Ilihaqtuliriyitkun Katimayiit (DEA), 

iliharvingmi havaktiit, ukuatlu tamaitaqpiak nunaqatigiiktut akhuuqpiakhutik 

ikayuqpiakpangmata ikayuqatigiikhutiklu.” 

 

Kugaardjuq Iliharviat inungnut iliharviuyuq imatutlu tamaita akiliqtukhat 

nappaqtiffarutikhanut iliharvikhanik, himmautikhainiklu piqutainut atuqpaktakhainiklu 

ingilrutikhanik, munagiyauyuq aviktuqhimayuni kavamauyunit. Kinaliqaak ikayurumagumi 

aittuutikhanik ikayuutikhainik ilihaiyinut ilihaqtunutlu aktuqtauhimayunut ikkualanirmit 

apiriyauyut tuyuinariaqaqtut maningmik aittuutikhanik talvunga Kugaaruk Ilihaqtuliriyitkun 

Katimayiit (DEA), talvunga Michael MacIntyre titiqilvianut mmacintyre@kitikmeot.edu.nu.ca 

ikayukhimaitumik inmikkut maniliurahuaqtunut uuktuqtunut. Mamianaugaluaqtuq, 

tamayakhanik aittuutikhat angiqtaulimaittut inikhailiurnirmut tamayaqarvikhailamut 

tutquumavikhainmata. 

 

ılinniaqtuliqiyitkut tuhaqtitaihunguyut hivituyumut upalungaiyautikhaliuktainik talvuuna 

Kugaaruk nuiyaraikpata. 

